
2017ko urtarrilaren 20a, 508 zenbakia XIII. urtea     Andoainen eta Urnietan doan banatzen da      

2017ko Udal aurrekontua 
onartzeko adostasuna

Marijose Izagirre EAJ-PNV alderdiko buruzagia eta Jon Zulueta EH Bildu alderdiko bozeramailea akordioaren aurkezpenean.

Loitegi eta
Esnaola
Gipuzkoako
txapeldun

Andoaingo EH Bildu eta

EAJ-PNV alderdiek Udal

aurrekontua onartzeko

akordioa lortu dute,

babes handiagoa izatea

baztertu gabe.

Aurreko agintaldian luzatuta-

ko aurrekontuen bitartez fun-

tzionamenduan aritu eta gero,

Andoaingo Udalak bigarren

urtez jarraian gehiengo osoz

onartutako aurrekontua izan-

go du. Urteko aurrekontuaren

onarpena baliabide oso garran-

tzitsua da Udalaren martxa

onari begira. Andoaingo Uda-

la, beraz, egonkortasunaren bi-

dean sartu dela esan daiteke.

Egoera ekonomikoa onbidera-

tzen ari da ere eta horri esker,

urte anitzeko planaren arabe-

ra, aspalditik egin beharreko

azpiegiturak berritzen ari dira.

Azken hilabeteetako nego-

zioazioen ondorioz, eta berezi-

ki urte osoan zehar egindako

jarraipen lanari esker, Gober-

nu taldeak (EH Bildu) aurre-

kontuak onartzeko akordioa

lortu du EAJ-PNV alderdiare-

kin. “Iaz, urte osoan zehar

izandako elkarlanaren ondorio

da gaur sinatuko dugun akor-

dioa”, nabarmendu zuen Zu-

luetak. Bestalde, Izagirrek

azaldu zuen eurentzat lehenta-

sunezkoa dela “herritarren be-

harrak eta zerbitzuen kalita-

tea” bermatzen jarraitzea.

Hamazazpi Udal ordezkarie-

tatik, beraz, hamar aurrekon-

tuaren alde agertuko dira.

Gehiengo osoarekin onartuko

da, beraz. Datorren urtarrila-

ren 26ko batzarraldira bitarte

alderdi gehiagoren babesa lor-

tzea ez dute baztertzen. Aurre-

kontuen onarpenerako plenoa

iluntzeko 19:00etan hasiko da.

Iruran lortutakoarekin, Ju-

lenek lortu duen hamazor-

tzigarren txapela da. Klu-

baren historian marka guz-

tiak hautsi ditu.

[KIROLA, 11. ORRIALDEA]

On Bosko
krosaren
hirugarren
edizioa
Datorren otsailaren 5ean On

Bosko Krosaren hirugarren

edizioa antolatuko dute, goi-

zeko 11:00etan hasita. 7 ki-

lometro inguru dituen ibilbi-

dea osatu beharko da eta da-

goeneko izena eman daiteke

herrikrosa.eus webgunean

edota Salesiar ikastetxean.

[KIROLA, 11. ORRIALDEA]

BATZAR OROKORRA DEITU DUTE

Partida nagusiak
UR AZPIEGITURA SAREA

2016tik datorren inbertsio

planari jarraipena emango

zaio, berrikuntzak herrigune-

ko beste eremuetan eginez.

Kale Nagusian, esaterako.

INBERTSIOAK

Irisgarritasuna. Partida ze-

hatza egongo da irisgarrita-

suna hobetzeko.

Hondakinak. Partida zehatza

txertatu dute.

Parkeak. Haur parkeak be-

rrituko dituzte. Doktor

Huitzikoa, adibidez.

Herri bideak. Txukuntzeko

partida txertatuko da.

Zuhaitzak. Hainbat zuhai-

tzen tamaina handia kexa

iturri denez, kimaketa bere-

zia egiteko partida sortu

dute.

Makaldegia. WC publikoa

ipiniko dute 2017an zehar.

Udal artxiboa. Kokapena al-

datuko dute, Udaletxeko

goiko solairutik mugituz.

GIZARTE ZERBITZUAK

Atal garrantzitsua izango da

Udal aurrekontu berrian.

2017

Datorren otsailaren 4an,

arratsaldez, urteko batzarra

egingo dute 2017ko jarduera

plana eta aurrekontua

onartzeko

Joan zen asteburuko euriteen bideoak 
ikusgai daude   www.aiurri.eus webgunean

B I D E O  U G A R I  I K U S G A I :

Azken agurra Hiazinto Fernandorenari, Eguberrietako Kabalgatak, 
San Silbestre lasterketak, Adarra urtarrilaren 1ean, etab.



URNIETATIK DATOR NOTIZIA...2 2017ko urtarrilaren 20a, 508 zenbakia 

ELKARRIZKETA

Kafea aitzakia, Eusko Jaurlaritzaren beka bat baliatuta, gauza be-

rriak bizitzeko grinak bultzatuta, Pasto hirira joan zen iaz Aritz

Arano. Kolonbiako bake prozesua gertu-gertutik ezagutu du, baita

hango jendearen bizimolde eta ohiturak ere, bertakoen egunerokoa

goratzeraino. Urnieta aldean dabil, oraingoz, baina bere pentsa-

menduak sarri egiten du jauzi Atlantikoaren beste muturrera.

Urnietatik Kolonbiara,
kafearen arrastoan

Andoni Urbistondoren

elkarrizketa

Aritz Arano urnietarrak 9 hilabete egin zi-

tuen Kolonbian pasa den urtean. Sei hi-

labeterako joan zen, eta bederatzi eman.

Gabonak arte etxean geratzeko bueltatu

zen, eta hala egin du. Eta orain zer? Ba-

tek daki ze bide hartuko duen Aritz Ara-

nok (30 urte). Gure egunerokoan jende-

ak normalean hartzen dituen erabakiak

ez, kontrakoak hartzen baititu Eroso-Txi-

ki etxean jaiotako mutilak. Salesiar ikas-

tetxean goi mailako ziklo bat egin eta

praktikak nazioartean Euskal Herrian

baino lan handiagoa egiten zuen enpresa

batekin egin zituen. Lau urte aritu zen

jardun horretan, “baina aspertu egin

nintzen, edo motibazioa galdu, eta ikas-

ten segitzeko erabakia hartu nuen”. En-

presa administrazio eta zuzendaritza

gradua egin zuen Deustuko Unibertsita-

tean, Donostian. Beste lau urte.

2015eko ekainean bukatu zituen ikaske-

tak, ekintzailetza eta berrikuntzako titu-

lazioarekin, graduaz aparte.

Eta orduan zer? “Bazeuden aukera

batzuk, baneukan atzerrira joateko go-

goa, errealitate ezberdinak ezagutzeko

gogoa”. Jaurlaritzak daukan beka bate-

an jarri zuen arreta, Global Training

izenekoa. “Alboan eta Suyusama Fun-

dazioen bitartez informazioa bildu

nuen (Suyusama hitzak eskualde ederra

esan nahi du ketxueraz), gustatu zitzai-

dan euren planteamendua, eta plaza

hori lortzeko aurkeztu nintzen”. 

Deustuko Unibertsitatera enpresa as-

ko etortzen da ikasle bila, baina “niri,

une hartan, ez zitzaidan erakargarria

egin. Bai ordea Global Training delako

beka. Atzerrira joan nahi nuen, baina

beka bat behar nuen, diru aldetik-eta

lasai egoteko, batez ere”. Deustuko

Unibertsitateak ere asko lagundu zion,

papergintzan eta beste. Hautaketa pro-

ba bat pasa zuen, eta aurrera. Hegazkin

batean sartu eta munduaren bestaldera

joatea, prozesu horretako azken lana.

Eta zergatik Kolonbia? “Ba kafearen-

gatik. Ikasketetako azken 6 hilekoan,

espezialidadean, Mexikoko kafe koope-

ratiba batentzat lan bat egin nuen, eta

gustatu zitzaidan. Suyusama Fundazio-

ak, bestalde, kafearen ardatz ekonomi-

ko-produktiboaz gain, ardatz sozial,

politikoa eta ekologia arlokoak ere lan-

tzen ditu. Alegia, integrazio lana egiten

dute nekazari komunitate behartsuene-

Aritz Arano urnietarra Suyusama Fundazioaren eskutik joan zen Kolonbiara.

kin. Nire heziketarekin bat egiten duen

proiektua da, kafearentzat halako ko-

mertzializazio alternatiboa duena hel-

buru, eta halaxe joan nintzen, hori ga-

ratzeko asmoarekin”.

Zer esaten zioten Aritzi etxean, lagu-

nek? “Batzuk 'eroa zaude', besteek 'ze

aukera polita'. “Etxean beldur pixka

bat sumatu nuen, ze ez da gauza bera

Londres edo Ingalaterrara joatea, edo

Kolonbiara joatea. Ez da izen ona dau-

kan herria...”. ‘Zertara zoaz hara’, eta

antzekoak entzun zituen.

PASTOKO GIZARTEAN SUSTRAITUA

Pasto hirian (Nariño eskualdeko hiribu-

rua), laguntza handia eman zioten ber-

tako Jesuitek: “Hango dinamikara ohitu

bitartean: etxea, hizkuntza, ohitu-

rak...”. Adibide bat. Han ez dute argia-

ren ordaina bankutik domiziliatzen,

norberak joan behar du ordaintzera...

“Xehetasun txikiak dira, baino jakin

beharrekoak”. Aritz errespetuz joan

zen hara, ikasteko asmoarekin, baina

beldurrik gabe. Pastok 700.000 bat biz-

tanle ditu, eta 2.000 metrora dago,  An-

deetan. Hiria handia da, baina probin-

tzia herri txikiz zipriztinduta dago.

“Euskal Herriaren orografiaren antze-

koa da, Galeras, 4.200 metroko sumen-

diaren inguruan zabaltzen da”.

Zein zen bere egunerokoa Paston?

“Kafearen komertzializazio alternatibo

baten estrategia diseinatu, eta martxan

jarri, edo pausoak zehaztu”. Bertako ka-

fe ekoizleen ongizatea eta bizi-kalitatea

hobetzea, azken finean, diru-sarreren

hazkuntzaren bitartez. “Beraiek kafea-

ren kalitatea hobetzeko ahaleginean ari

dira, baina hango salmenta sistemak ez

dizkie etekin asko ematen. Federación

Nacional de Cafeteros delakoak diru as-

ko poltsikoratzen du, itxuraz garden-

gardenak ez diren jarduerekin. Egoera

hori iraultzeko bidea kafea kalitatezko

lehengai bilakatzea da –Kolonbian dife-

renciado esaten dute–”. Eta hori nola

lortzen den? “Merkatuko erabakigunee-

tan murgilduz”. Gabezia, ordea, handia

da, erronka horretan. Ekoizleek, berez,

ez dute zirrikiturik halakorik lortzeko:

“Jakintza mugatua dute, logistika bezala,

eta mugitzen duten bolumenarekin ere

zaila da erabakimenetan indarra izatea”.

Astelehen eta asteartetan bulego lana

egiten zuen Aritzek, lan administrati-

boa: tailerrak prestatu, bezero poten-

tzialekin kontaktuak egin, dokumenta-

zioa garatu... “eta asteazken-ostiraletan

bulegotik kanpoko lana. Auzo jakin ba-

teko ekoizle txikien arteko bilerak anto-

latu, elkarlana sustatu, taldean bakarka

baino indar handiagoa dutelako, siner-

gia onak sortu...”.

BAKE AKORDIOA

Ekonomikoaz gain, beste arlo batzuetan

ere murgildu da urnietarra, hiru ardatze-

tan, hain zuzen ere. Horietako bat ar-

“Gatazka gordinen sufritu duten

landa guneek baiezkoaren alde

bozkatu zuten, konfliktoa bukatzea

nahi zutelako: tiroketak, koka lan-

datzera behartu, mehatxua... hori

guztia amaitzea nahi dute”.



"Mexiko orain dela 15-20 urte, edo

Brasil orain dela 10 urte zena, eus-

kal enpresentzat oso egokiak ziren.

Halaxe da Kolonbia orain. Estra-

tegikoki kokapen ona dauka, gai-

nera"

“Momentu txikiak baloratzen ika-

si nuen han. Zoriontsua zara egu-

neko lana bukatu eta mahai gai-

nean ron apur bat edanez, hiru

ordu eztabaidan eta gozatzen egon-

da”

ELKARRIZKETA

din bada ere. Arazo txikiei guk baino as-

koz garrantzi txikiagoa ematen diote.

Osasuna eta arroz plater bat baldin ba-

dute, kito, ez dute ardura gehiagorik”.

Hangoek euren etorkizuna beltz sa-

mar ikusten dute, gazte gehienak hirira

joaten direlako landa guneak utzita.

“Batzuk ikastera, besteak diru erraza-

ren bila garden-gardenak ez diren jar-

dueretara... Horiek landa-eremuan ge-

ratzeko ahalegina ere egiten da”. Dena

den, aukera handiko herrialdea dela dio

Aranok: “Mexiko orain dela 15-20 urte,

edo Brasil orain dela 10 urte zena, eus-

kal enpresentzat oso egokiak ziren. Ha-

laxe da Kolonbia orain. Estrategikoki

kokapen ona dauka, gainera”.

Etxera bueltan, harritzeko moduko

gauza asko bizi izan ditu Aranok. “Do-

nostiara joan eta gurea ze gizarte kon-

tsumista, berekoia den ikustea. Mo-

mentu txikiak baloratzen ikasi nuen

han. Zoriontsua zara eguneko lana bu-

katu eta mahai gainean ron apur bat

edanez, hiru ordu eztabaidan eta goza-

tzen egonda. Baloratua sentitu naiz. Di-

rua joan eta etorri egiten da, baina den-

borak balio handiagoa dauka han, eta

hori asko baloratzen dute”. Denborak

hemen balio ez duena berriro Kolon-

bian bilatuko ote duen galdetuta, enig-

matiko mintzatu da Arano: “denborak

esango du hori”.

datz soziala izan da: “Alegia, emakume-

aren integrazioa, edo emakumeari egun

ez dauzkan zereginak ematea. Gazteekin

ere lana egiten genuen, tailer bide anto-

lakuntzaz, elikadura subirautzaz, kredi-

tua eskatzeko kooperatiba pribatuak no-

la sortu, betiko bankuetara joan ez zite-

zen..., eguneroko mekanismo txikiak,

haien bizitza hobetu zedin”.

Arlo politikoan, herri mailan eragin-

korrak nola izan erakusten zieten, uda-

lekin eduki beharreko harremanak-eta

nola landu, “batez ere finantziazio kon-

tuetan”. Arlo ekologikoan ere aritu zen:

uraren erabileraz, kutsaduraz... 

Aritz Arano Kolonbian zegoela herri

hartako urteetako gatazka armatuari bu-

kaera eman dion bake akordioa sinatu

zen, eta herritarrek akordio horri eman

beharreko baiezko edo ezezkoaren pro-

zesua gertutik bizi izan zuen. “Mugi-

mendu soziala ez da handia izan. Bai te-

lebistan, baina kalean, halako prozesu

garrantzitsua izanda, ez zen giro berezi-

rik sumatzen. Abstentzio maila handia

izan zen, %63koa. Izan liteke politika-

riek sinesgarritasun txikia dutelako iza-

tea. Bake plana oso ondo zegoen idatzia,

baina eraginkorra izango ote zen edo ez,

ez zegoen garbi. Santos lehendakariak

legegintzaldi hasieran landaguneetan

aplikatu beharreko neurri, konpromiso

batzuk ere iragarri zituen, baina ez dira

gauzatu. Ez da ezer egin, eta konpromi-

soak betetzen ez badituzu, ba jendeak ez

dizu sinisten”. Ezezkoa gailentzeaz, ho-

natx, bere hausnarketa: “manipulazio

mediatikoa handia izan da. Prentsan ma-

nipulazio handia egin dute Alvaro Uribe

presidente ohiak eta bere prentsak, bake

akordioaren aurka zeudelako. Besteak

beste, soldadu izandakoei betirako sol-

data bat bermatzen zitzaiela saldu zuten,

egia ez zenean. Jendeak, ordea, sinistu

egin ditu halakoak, eta noski, ezezkoa

bozkatu”.

Heziketa falta ere garrantzitsua da:

“Alfabetizazio maila bajua bada, irizpi-

de propioak edukitzea ez da erraza.

Gu, guretzako benetako errealitatea ze-

naren informazio gardena ematen saia-

tzen ginen, euren kabuz irizpide pro-

pioa eraiki zezaten. Suyusama Funda-

zioak bake akordioaren aldeko politika

egin zuen”. Eta beste ondorio esangura-

tsu bat: “Gatazka gordinen sufritu du-

ten landa guneek baiezkoaren alde boz-

katu zuten, konfliktoa bukatzea nahi

zutelako: tiroketak, koka landatzera be-

hartu, mehatxua..., hori guztia amai-

tzea nahi dute”.

DENBORAREN BALIOA

Kolonbiarrak ondo ezagutzeko aukera

izan du Aranok 9 hilabetetan. Jende oso

umila ikusi du, baliabide gutxikoa: “Go-

serik ez dago, are gutxiago landa gunee-

tan. Kafearekin beste elikagaiak eroste-

ko nahikoa lortzen dute. Luxurik ez da-

go, baina gosea ere ez. Gauza materialik

edukitzeko nahi handirik ere ez dute.

Halako kosmo-ikuspegi bat dute, natu-

rarekiko lotura, beste bizi-estilo bat...”.

Bertakoak oso abegitsuak omen dira.

“Ni atzerritik iritsi nintzen, eta den-dena

eskura izan nuen. Salda prestatzeko oi-

loa hil behar bazuten, ba hil egiten zu-

ten. Jende ona da, eta zer pentsatua ema-

ten du, gure jendartea berekoia delako.

Haiek nahiago dute zuk oilaskoa jatea,

beraiek jan gabe geratzearen truke bal-

Otsailaren 1ean abiatuko da Beterri-Buruntza eskualdean

KoopFabrika ekintzailetza sozia-

lerako programa da. Hiru es-

kualdetan burutuko da progra-

ma modu bateratuan: Beterri-

Buruntzan, Debagoienan eta

Oarsoaldean, tokian tokiko

instituzio eta eragile lokalen

inplikazioarekin. Ekintzaile-

tzari eduki sozial, kooperatibo

eta eraldatzailea eman nahi dio

KoopFabrikak, tokian tokiko

sareen garrantzia abiapuntu

hartuta. Otsailaren 1ean hasi-

ko da.

Hiru profiletako jendeari zu-

zentzen zaio programa:

proiektu edo ideiaren bat lan-

tzen edo martxan jarri nahian

dabiltzanei, orain arte elkarte

moduan jardunean aritu arren,

profesionalizatu edo beste era

batera antolatu nahi duten tal-

deei, eta azkenik, enpresen

baitako barne-ekintzailetza

proiektuei dimentsio sozialetik

ekiteko asmoa dutenei.

Formakuntzan arlo teoriko

komuna lantzeaz gain, ekin-

tzailetza sozialerako tresnen

erabilpenean trebatu, martxan

diren egitasmoei bisitak egin

eta KoopFabrikatik irtendako

proiektuei tutoretza eskainiko

zaie.

Programan parte hartzea do-

akoa da, baina plaza mugatuak

dira. Datozen asteetan parte

hartzaileekin elkarrizketa fasea

irekiko da, otsailaren 1ean for-

makuntzari hasiera emateko. 

Informazio gehiago: 

www.koopfabrika.eus

Ekintzailetza soziala
sustatzeko programa

“Gure Sagardo Berria” oihu

eginda, Eneko Atxa sukalda-

riak 2017ko txotx bolada ire-

ki zuen Astigarragako Za-

piain sagardotegian, Sagardo-

etxeak antolatzen duen XXIV.

Sagardo Berriaren Egunaren

ospakizunean. Aldez aurretik,

omendu bakoitzak egin ohi

duen bezala, sagarrondo berri

bat landatu zuen Sagardoe-

txeako sagastian.

2016ko uztak Euskal He-

rrian 12,5 miloi litro sagardo

inguru ekoiztea ahalbidetu

du, iazkoaren antzeko kopu-

rua. Sagardoa dastatuta, aur-

tengo uztari buruz Sagardoe-

txeak honako ondorioak ate-

ra ditu:

• Aurreko urteetako sagardo-

ak baino kolore gehiago

dauka uztaren ezaugarri ta-

nikoak direla eta.

• Gorputz handiko sagardoa

da, ahoan lehortasun ona

ematen duena.

• Era berean sagardo natural

oso aromatikoak dira, zitri-

ko usainetatik hasi eta frui-

tu helduaren usainetaraino

iritsiz, sagardotegi bakoi-

tzak egindako barietateen

nahasketen arabera.

• Orokorrean, oso sagardo

afrutatua da, edalontzian

txinparta ezin hobea duena.

• 2016ko sagardoak edan

errazak eta amaiera lehor

eta ederrekoak dira.

Datorren otsailaren 4an

Denda Berri elkartearen ohi-

ko batzar orokorra egingo

dute. Arratsaldeko 17:00etan

hasita lehen deialdian eta

17:30ean bigarrengoan. 

Eztabaidatu beharreko gai-

zerrenda honakoa da:

1. 2017ko Diru-Sarrera eta

gastuen balantzearen aur-

kezpena eta hala badago-

kio, kontuak onartzea.

2. 2017rako jarduera progra-

ma, eta urteko aurrekon-

tua.

3. Galde-erreguak.

Gorputz handiko sagardoa
da aurten ekoiztutakoa

Pagola eta Goikoetxea 
garapen agentzian ordezkari

Denda Berri elkartearen
batzar orokorra

Eskualdeko garapen agen-

tziaren lankidetza-hitzarme-

na onartzen ari dira asteotan

udalerri guztietan. Beterri-

Buruntzako agentzia 6 udale-

rrik osatzen dute; Urnieta,

Andoain, Usurbil, Lasarte-

Oria, Hernani eta Astigarra-

gak, hain zuzen. Pagolak

abenduko ez ohiko batzarral-

dian adierazi zuenez, dato-

zen urteetan hainbat progra-

ma eta proiektu garatuko di-

tuzte lankidetza-hitzarmen

horri esker. “Bertan kudeake-

ta batzordea osatzeko propo-

samena lantzen da eta udale-

txe bakoitzeko bi ordezkari

izendatu behar dira”. 

Ez-ohiko bilkuraren amaie-

ran Mikel Pagola eta Juan

Luis Goikoetxea izendatu zi-

tuzten ordezkari bezala. Be-

raien ordezkoak David Ros-

co eta Jorge Segurado izango

dira. 

2017ko otsailerako eremu pediatriko osoa margotzea espero dute.

ESKUALDEKO UDAL ORDEZKARIAK KALERA KALERA MUGIMENDUAREKIN

Presoen eskubideen aldeko kanpainarekin bat egin dute Beterri-Buruntzako EH Bilduko Udal ordezkariek.



Andoaingo Kaleratzeak Stop

Desahucios erakundea herriko

Banco Santander erakundearen

atarian bi egunez jarraian bil-

duko zela iragarri eta ordu

gutxira, Andoainen mailegua

izenpetuta zegoen etxebizitza

baten etxegabetzea saihesteko

negoziazioak abiatu ziren, he-

rri mugimenduaren eta ban-

ketxearen artean. Pertsona

hori Andres Balerdi Etxaniz da

eta Ormaiztegin erosi zuen

etxea ordaintzeko Andoaingo

Santander banketxean maile-

gua eskatu zuen. Garraiolaria

ogibidez, iraupen luzeko lan-

gabetua da eta honezkero

maileguari aurre egitea ezi-

nezkoa zaio. Gaur egun bere

arrebarekin bizi da Lasarte-

Orian.

Mailegua ordaintzeari utzi

dionean, Santanderrek haren

aurka jo eta gaur egun haren

etxebizitza enkantean jarri

dute. Enkantea nonbait urta-

rrilaren 19an amaituko da,

arratsaldeko 18:00etan.

Bere diru sarrera bakarra

Ormaiztegiko etxebizitza ho-

ri da, alokairuan duelako.

Baina alokairutik jasotzen

dituen 490 euroak baino ko-

puru handiagoa da maile-

guan hilero ordaindu behar

duena.

Andoaingo Kaleratzeak

Stop Desahucios erakunde-

ak mobizilaziora deitu du:

“Saihesten ez badugu, An-

dresek bere etxebizitza galdu

eta bankuari 54.000 euro or-

daintzera behartuko dute.

Bizitza osorako kondena li-

tzateke hori”. Internet atari

batean agertu da etxebizitza

enkantean, eta hori jakin zu-

tenetik Stop Deshaucios era-

kundeak idatziz negoziatze-

ko aukera luzatu dio banke-

txeari: “Dazio ordainketa

edota enkante adostua lirate-

ke akordiorako proposame-

nak. Enkante adostuarekin,

esaterako, banketxea etxebi-

zitzarekin geratuko litzateke

eta Andres inolako zorrik

gabe. Ez dugu inolaz ere

onartuko Andres bizitza oso-

rako zordun bilakatzea

136.000 euroko mailegua

eskatzeagatik, banketxeak

berak etxebizitza hori

186.907 eurotan baloratu

zuenean. Gehiegikeria ho-

nen aurrean herritarren eta

erakundeen inplikazioa es-

katzen ari gara. Gogoan har-

tu nahi dugu Andoain eta

Gipuzkoa etxegabetze eta

enkanterik onartzen ez du-

ten herrigunea eta herrialdea

direla”.

Stop Desahuciosek mobili-

zazioak deitu zituen aste ha-

sierarako, baina negoziazio-

rako aukera zabaltzean kale-

ko protestak bertan behera

utzi zituen.

Andoaingo Udalak, Beterri-

Buruntza eskualdeko udalen

ordezkaritzan, 1. Mailako

Igeltsero Ofiziala kontratatu

behar du. Aipaturiko kontra-

tazioa 2016ko Tokiko Enple-

gu programen baitan egingo

da, Lanbideren kofinantzia-

zioarekin.

Lanpostuaren zereginak:

“Eskualdeko Guztion

proiektua: Muraletan inter-

bentzio artistikoak” proiek-

tua zuzentzen duen Apareja-

dorearen gidaritzapean:

• Mural artistikoak egin au-

rretik fatxadetako hor-

mak/eremuak prestatzeaz

arduratuko da: hormen

konponketa, raseoak edota

bukaera lanak egitea. Pres-

tatuta utziko da horma oi-

narrizko margo lanarekin

gerora mural artistikoak

burutu ahal izateko.

• Fatxada / hormen pintake-

ta.

Bete beharreko baldintzak

• 1. mailako igeltsero ofizia-

la.

• 55 urte edo gehiago izatea.

• Beterri -Buruntza eskual-

dean erroldatuta egotea.

• Langabezian eta lan eska-

tzaile gisa izena emanda

egotea Lanbiden.

Lan baldintzak:

• Lanaldi osoa, 4 hilabetez.

• Soldata: Udalhitzeko 10.

maila (1.967,69 euro / hi-

leko soldata gordina).

Baloratuko diren elementuak:

• Lan eskarmentua.

• Euskara: 1. Hizkuntza es-

kakizunaren pareko maila.

• Lantaldean aritzeko gaita-

suna.

• Lanpostura moldatzea.

Eskaerak:

• Izen-ematea: Lanbideko

lan eskaitzen web atala.

• Epea: Urtarrilak 20.

Etxegabetzea saihesteko
negoziazioa abiatu dute

Igeltsero lanposturako aldi
baterako lan eskaintza

Artze, Laboa edota Ez Dok Amairu gogoan hartzeko aukera

Kanpai-hotsak urrunean, hai-

zearen zurrunbiloa, hitzak he-

gan… Modu iradokitzailean

abiatzen da Joxan Artzeren in-

guruko bideo instalazioa. Eta

giro horretan jarraituko du

amaierara arte. Konturatu or-

duko, bisitariak Joxan Artzeren

unibertsoan murgilduta ikusi-

ko du bere burua.

Alberto Lizarraldek eta Carlos

Rodriguezek zuzendu dute era-

kusketa, Donostiako San Tel-

mo museoak, EHUko Mikel

Laboa katedrak eta Morgan-

creak lagunduta. Instalazioa,

Joxan Artzeren ibilbidean

egindako bidaia bat da. 

IRADOKITZAILEA

Luze zabal hitz egin daiteke Jo-

xan Artzeren unibertso poetiko-

az. Bideo instalazio honetan or-

dea, iradokizunetan dago me-

zuaren indarra. Beraz, ahaztu

ohiko erakusketaren mekanika.

Bideo-instalazio honek bestela-

ko kodeak jarraitzen ditu. Lau

pantaila, pareta eta zorua ari di-

ra solasean. Artze ari du ezker

eskuin, Artze ari du goian behe-

an. Era honetan, poetaren irudi

poliedrikoa agertuko zaio be-

gien aurrean bisitariari. Artze-

ren unibertsoaren erakusgarri.

‘HARTZABAL’ GARAIA

Hartzabal, Hartzut, JA Artze…

Garaiaren arabera, aldartearen

arabera, izen edota izengoiti

ezberdinak baliatu ditu poe-

tak. 2013an plazaratu zituen

bi liburuak, ordea, Joxan Artze

bezala sinaturik zetozen.

LABOAREN ITZALA

Txalaparta ezinbesteko doinua

izan da Artzeren ibilbidean. Eta

txorien kantua. Ziurrenik, ho-

riek dira bere soinu bandaren

ikur nagusienak. Ikimilikiliklik

JA Artzeren unibertsoa erakus-

ketan, trumilka datoz hitzak,

txalaparta doinuak eta txorien

hegaldiak.

Soinu bandaz ari garela, Mikel

Laboaren kantuek ere pisu han-

dia dute erakusketan. Azken ba-

tean, Laboaren kantuak Artze-

renak beste dira. Eta erakuske-

tan, jakina, Laboaren itzala age-

ri da. Maite ditut maite abestia-

ren doinuarekin abiatzen da,

hain zuzen, ‘Hartzabal’ izeneko

atala. Erakusketaren hasierako

ataltxo honetan, Usurbilgo ar-

gazkiak, 60 eta 70etako gertae-

rak eta Ez Dok Amairuko irudiak

uztartzen dira.

Garaiko grabazioei esker, Iki-

milikiliklik bidekidekariaren

audio zatiak entzuteko parada

du bisitariak. Eta hitzen eta iru-

dien bitartez, 1975-1978 urtee-

tan eginiko ikuskizun haietara

garamatza erakusketak. Eta

konturatuko gara aitzindaria

izan zela idatzitakoa paperera

eramaten, eta baita idatzitakoa

plazaratzen ere. “Lanalanala-

na” bucle-aren bitartez ohartu-

ko gara performance delakoak

egiten ere aurrenetakoak izan

zirela Artze anaiak (eta konpai-

nia). Orain hain ohikoa zaigun

definizioa –performance dela-

koa– erabiltzen ez zen garaian.

COLLAGE IKUSGARRIA

Hitz-jokoak, hitz loturak, maiz

ageri dira poetaren ibilbidean.

Eta bideo instalazio honen egi-

leek ederki asmatu dute horre-

tan. Hitzak txirikordatuz, San

Telmoko pantailetan collage

ikusgarriak osatuz.

Artzeren ibilbidean errepa-

ratzen hasi eta pentsaezina li-

tzateke Hegoak ebaki baniz-

kio poemaz ez akordatzea.

Ageri da erakusketan, hura ere

modu iradokitzailean. Joxan

Artze albora begira ageri da.

Eta poema hori bera du aho-

tan. Ez gaztetako Joxanen aho-

tsean. Gaurko Joxanen ahotse-

an baizik. Hitzez eta irudiz.

Erakusketa honetarako propio

eginiko grabazioa dela ematen

du. Eta Artzeren bozak harra-

patuta, poemarekin batera da-

tozen hitzekin, irudiekin eta

doinuekin bustitzen joango da

ikuslea. Xirimiri betean. Artze

ari du Basteron. Eta Mikel La-

boa, eta Ez dok Amairu, eta Je-

xux anaia. Artze ari du Baste-

ron. Artze, goian behean.

Erakusketa otsailaren 16ra

arte egongo da zabalik, ohiko

ordutegian. 

Ikimilikiliklik erakusketa
ikusgai Basteron

Erakusketa joan zen ostiralean zabaldu zuten Basteron. Behean, Joxan Artzeren gaur egungo argazkia Noaua astekariak egindakoa.



ATZERA BEGIRA

2016ko Sorabillako jaien esku-programak erretratu zahar bat era-

kutsi zuen, eta berarekin, baserri giroko auzolanarekin zerikusia

daukan historia azaleratu. 

1975ekoa da irudia, eta bertan Sorabillako baserritarrak ageri dira,

omenaldia eskaini zioten Pankrazio Urkaregi inguratuz.  Pankrazio

Urkaregi ‘Bazkardo Txiki’ 14.a da.

Pankrazio, 
titulurik gabeko albaitaria

Omenaldi ekitaldi haren antolaketan

jardun zuen Mariano Soroak jarri zion

eskura Sorabillako jai batzordeari ar-

gazkia. Soroa 2016ko martxoaren

15ean hil zen, 86 urte zituela, eta aste

batzuk lehenxeago eman zuen argazkia-

ri buruzko lekukotza. Izan bedi haren-

tzako gorazarre txikia ondorengo erre-

portajea. 

1975eko ekainaren 21ean burutu zen

argazkian ageri den ekitaldia, Borda ja-

tetxean, eta bertan Sorabillako base-

rriak ordezkatzen zituzten baserritarrak

bildu ziren auzokide zuten Pankrazio

Urkaregiri esker oneko omenalditxoa

eskaintzeko. Izan ere, Pankraziok maki-

na bat alditan lagundu zien ganadu

kontuetan, batez ere umatzeko garaie-

tan-eta. Eskuzabaltasunik handienare-

kin beti.

PANKRAZIO URKAREGI IRIONDO

GANADUZALE AMORRATUA

Deban jaio zen Pankrazio Urkaregi

Iriondo, baina 1935ean andoaindartu

zen. Hain zuzen ere, Bazkardo Txiki

baserriko alaba zen Natividad Laka

izan zuen emaztea. Laka familiak De-

bako jendearekin bazeukan harrema-

nik, han senitartekoak baitzeuzkan, eta

era horretan ezagutu ziren biak. Sei se-

me alaba eduki zituen Natividad Laka-

rekin: Joxepa, Joxe Antonio, Axentxio,

Pantxika, Juan eta Jesus Mari.

Bazkardo Txikin bertan hartu zuen

bizilekua Urkaregi Laka familiak. Pan-

kraziok Sapa lantegian lortu zuen lan-

postua berehala, baina baserritar gisara

ere jardun zuen. Emaztea, berriz, ume-

ak hazteaz, etxeko eta baserriko lanetaz

arduradu izan zen. Nahiz eta maizte-

rrak izan, Oria ibaira bitarteko lur

emankorrak zeuzkaten, eta bertan ba-

barruna, artoa, garia eta bestelako ja-

kiak ereiten zituzten. Pankraziok gana-

dua ere zaindu ohi zuen baserrian. Ne-

kazaritzaren bizimoduarekin oso lotua

bizi zen Pankrazio, eta bere seme Juan

Urkaregik gogoan daukanez, “etxean

askotan entzuten genuen jabeak base-

rria salduko zuela egunen batean, eta

kalean geratuko ginela”. Beldur hori

halako batean gauzatu egin zen, inguru

hura industri eremu izendatu zutenean

udalerriko arau urbanistikoetan, eta

Kaletxikira joan behar izan zuen fami-

liak bizitzera. Pankrazio 1979an hil

zen, ez berak nahiko lukeen tokian, ne-

kazari bizimodutik urrun baizik.

TITULURIK GABEKO ALBAITARIA, 

HOGEITA LAU ORDUZ LANERAKO PREST

Lantegi eta baserriko zereginez gain,

Pankraziok bazuen titulurik gabeko hi-

rugarren ofizio bat: albaitariarena.

Baserritar ganaduzaleek bazeukaten

Pankrazioren prestutasunaren berri,

Juan Urkaregik azaldu duenez: “bere

abereren batekin gauzak aldrebesten

bazitzaizkien, maiz etortzen ziren gure

etxera ate joka; Sorabillako baserrita-

rrak ziren hurbiltzen zitzaizkionak, bai-

na baita Andoaingo beste baserri-auzo-

etakoak ere. Baziren albaitari profesio-

nalak orduan, baina igual ez molesta-

tzeagatik edo, gure aitarengana jotzen

zuten. 

Berdin zion eguna nahiz gaua izan,

etxean harrapatzen bazuten, behar

zuen tresneria hartu eta abisuarekin

etorri zenarekin abiatu ohi zen tapa-ta-

pa. Ibilera horiekin, normala zen lo fal-

tarekin ibiltzea zenbaitetan”.

AUZOLANA BASERRIETAN

Pankrazioren jarrera hori ulertzeko ba-

serritarren artean auzolana ohikoa iza-

ten zela hartu behar da kontuan, Juan

Urkaregiren esanetan. “Beti izaten dira

salbuespenak, baina normalean Sorabi-

llako auzotarrak denak ondo moldatzen

ginen elkarrekin. Orduan auzolana gau-

zarik naturalena zen, norberaren erren-

dimendua ez zen begiratzen hainbeste.

Nahikoa zen ikustea aldamamenekoak

ari zirela soroa prestatzen, artoa egiten,

mendi bazterrak garbitzen e.a.; han ez

zen abisurik pasa beharrik. Mantalak

jantzi eta agudo joaten ginen familiako

denak. Txerria hiltzen zenean ere, pus-

kak banatzen ziren bizilagunen artean”.

“Berdin zion eguna izan nahiz

gaua izan, etxean harrapatzen

bazuten, behar zuen tresneria har-

tu eta abisuarekin etorri zenare-

kin abiatu ohi zen tapa-tapa”

Juan Urkaregi, 

Pankrazioren semea

SORABILLAKO BASERRITAREN OMENALDIA PANKRAZIORI

(1) Joxe Zalakain (Bazkardo); (2) Hilario Urkia (Allurralde); (3) Joxe

Mari Artano (Garate); (4) Fermin Altuna (Erdoixta); (5) Inazio Arteaga

(Allurralde); (6) Joxe Antonio Urkia (Koxkain); (7) Baldomero Otegi (Bor-

daberri); (8) Manuel Zubeldia (Errota); (9) Juan Otaegi (Bordaberri);

(10) Fermin Azpeitia (Beheko Etxeberri); (11) Joxe Mendiluze (Mendi-

luze); (12) Diego Iturralde (Igeluts); (13) Joxe Zeberio (Goiko Etxebe-

rri); (14) Pankrasio Urkaregi (Bazkardo Txiki); (15) Migel Mari Bere-

ziartua (Allurralde Txiki); (16) Joxe Joakin Loinaz (Goiko Etxeberri);

(17) Inazio Ugalde (Erramusenea); (18) Hipolito Mujika (Allurralde);

(19) Joxe Mari Artano (Arbitza); (20) Mariano Soroa (Kordoba); (21)

Bentura Uranga (Gaztañadi); eta, (22) Migel Amenabar (Intsusain).

ELKARRIZKETA

Arabako azken bi bertsolari txapelketa nagusietan kantatu izan du

Unai Bengoetxea Mujika Gorostidi baserriko (Buruntza auzoa) se-

meak. 

Arabako Oionen bizi da azken urteetan bikotearekin eta seme txi-

kiarekin, eta Eguberrietan etxera egin duen azken bisitaldia balia-

tuz elkarrizketa eskaini dio Aiurri astekariari.

Unai Bengoetxea euskaltzale
eta bertsolari Oion herrian

Nolakoak izan ziren zure hasierak bertso-

laritzan?

Unai Bengoetxea: Umetan, Unai Zatarain,

Andoni Azpillaga eta hirurok Andoaingo

bertso eskolan hasi ginen, Joxe Manuel

Oiartzabal irakasle genuela. Denok ber-

dintsu ibiltzen ginen, euskal giroan he-

ziak, alegia: batek esku soinua jotzen

zuen, besteak panderoa… Arreba eta

biok dantza sueltoan ere aritzen ginen.

Modu naturalean emandako pausoa

izan zen. Poliki-poliki, Hernaniko ta-

bernetara joan eta puntuka jarduteko

kapaz izatera iritsi ginen, bi zurito edan

ostean. Laugarren urtean utzi egun ge-

nuen eskola, hala ere. Ikasleetatik, Aitor

Mendiluzek egin zuen aurrera; bete-be-

teak egiten zituen bertsoak!

Urtetan utzita eduki zenuen bertsoa…

U.B.: Bai. Egia esanda, geroztik Zaldibi-

ko herriko tabernan lanean bost bat ur-

te egin nituen, eta hura ere eskola poli-

ta izan zen niretzat. Goizeko ordu txi-

kietan Patxi Iraola, Altzo Txiki (Jexux Mari

Jauregi) eta horien kideak, denak ber-

tsolariak, azaltzen zitzaizkidan, eta

haiekin barraren bi aldetan jardunez

berpiztu zitzaidan bertso sena. Patxik

zera esaten zidan: “Hi gaztea haiz, bai-

na aritzen haiz, aritzen haiz!”.

2005ean Oion herriko emakumea

ezagutu nuen, eta bertan bizitzen jarri

nintzen. Bertso eskola bazela herrian

jakin nuenean, hasieran lotsak eta kon-

plexuak uxatu ezinik ibili nintzen, bai-

na bertaratzea erabaki nuen azkenean.

Gogoan daukat lehenbiziko eguna: ate-

tik sartu eta Iñaki Viñasprek bertsoa bo-

tatzeko eskatu zidan, “bota zak, bota

zak!” berdin ziola nolakoa zen. Kantatu

nuen ahal nuena lotsa-lotsa eginda, eta

erantzun zidan, “Hi txapelketarako ha-

go!”.

Batez ere neuk euskaraz mintzatzeko

espazio bat eduki ahal izatea eta Oio-

nen euskara Oingo kaleetan zabaltzen

laguntzea izan zen nire asmoa. Orduan

saiatzen nintzen jendeari esplikatzen ez

naizela bertsolaria, bertsozalea baizik,

eta ikuspegi horri eusten diot.

Urrunetik ikusita, zertxobait exotikoa

egiten zaigu Oionen bertso eskola bat…

U.B. Txandrio du izena eskolak, Errioxa

eskualdeko izaera dauka eta hiru ikas-

lek osatzen dugu gaur egun, Viñasprez

gain: Orlando Arreitunaindia, Iker Olaba-

rrieta eta hirurok. Kanpotarrak gara hi-

Unai Bengoetxea andoaindar oiondarra jaiotetxe duen Gorostidi baserriaren kanpoaldean.

rurok ere, egia esan. Kalera atera behar

genuela erabaki genuen hasieratik, eta

berehala konturatu ginen oholtza jarri

eta handik kantatzen hasita ez genuela

inor erakarriko. Hortaz, geu kalera ir-

ten eta, tabernetan sartzen gara kanta

saioak eginez.

Txandrio hitza nondik atera duzue?

U.B. Euskarazko hitza da. Txandrion

aritzea, zirikatzen edo okerrak egiten

aritzea esan nahi du.

Zenbat plaza egiten duzu urtean?

U.B. Hamar-hamabi bat saio urtean bai,

Araban denak.

Andoainen jarduteko aukerarik ez al zai-

zu egokitu inoiz?

U.B. Ez, egia esan. Ulertzen dut nik han

egindakoak sona ez edukitzea hemen.

Andoainen nire belaunaldikoek eta jen-

de gehiagok ezagutzen naute, baina

akaso ez hainbeste bertsolariaren faze-

tan. Nolanahi ere, proposamenen bat

baletor, ni prest nengoke jaioterrian

kantatzeko. Seguru nago nerbioak aide-

an ibiliko nintzatekeela, baina saiatuko

nintzateke entzulea asetzen.

Arabako bertso txapelketan aritutakoa

zara.

U.B.: 2013 eta 2015eko txapelketetan

hartu nuen parte. 2017ko txapelketara-

ko sailkapen fasean jardun berria naiz,

baina ez dut lortu puntuazio nahikorik.

Ilusioa egiten zidan sailkatzeak, baina

hurrengo batean izan beharko du!

Plaza gizon sentitzeko moduan al zara,

txapelketako bizipenaz geroztik? 

U.B. Betegarria da esperientzia bezala!

Bertso afari edo mahai baten bueltan

kantatzetik, antzoki batean eta 200 per-

tsonen aurrean kantatzera igaro nin-

tzen, kamerak, fokuak eta zera guztiak

tartean zirela! Ordurako, baina, ikasia

neukan trukoa jendeaurrekoaren berti-

go horrek ez atzentzeko, hasieran egin

ohi zidan moduan. Orlandok azaldu zi-

dan erremedioa: “Hi jendeari begira

egoten haiz, eta galdu egiten dek kon-

tzentrazioa. Erreferentzia fijo bat hartu

behar dek, inguruan daukaken lorontzi,

farola edo dena delakoa”. Aholkuak

ederki balio izan dit harrezkero.

Zein ariketetan sentitzen zara gustura?

U.B. Ofizioetan, kolpe motzean; puntu-

eratzun motzean aritzen naiz sueltoen.

Bestelako kontuak dira bakarkako la-

nak; bertsoa luze bete behar horretan,

gauza asko azaldu behar izaten da, eta

hor hasten dira komeriak, galdu samar

ibiltzen naiz.

Arabako maila norainokoa da?

U.B. Garbi dago Araban bertsolaritza

ez dagoela beste herrialdeekin lehiatze-

ko moduan. Badira bost bat bertsolari

finaletara iristen direnak eta gainerako

guztion gainetik daudenak: Asier Ota-

mendi, Oihane Perea, Manex Arregi, Iñaki

Viñaspre. Kalitatez, eskola gehiago dau-

kate. Dena den, iruditzen zait Euskal

Herri mailan marjinatu samar geratzen

dela Araba; Txapelketa Nagusirako

orain kuotaz sartzen uzten diren gutxi

horiek baino gehiago beharko luketela

izan, alegia.   

Oiongo herritarrek nola ikusten zaituzte?

U.B. Bertso potearen formatuari ekin

genionean, batzuei iruditu zitzaien lan

polita egiten ari ginela euskararen alde.

Beste batzuk, euskara ulertzen ez dute-

nek, “zer arraioetan dabiltza horiek?”

galdera egitetik gu errespetuz hartzera

pasa dira asko, denboraren poderioz.

Ohitu egin dira bertsoa entzutera, Oin-

go errealitatearen zati bat dela ulertze-

ra. Gainera, lortu izan dugu hogeita

bost bat lagun gure atzetik joatea en-

tzule gisa. Are gehiago, behin, Real Ma-

drid-Bartzelona futbol partida telebis-

tan ari zela, taberna batean sartu ginen.

Bertakoek zer egingo eta, ahotsa ken-

du! Han zeuden bezero guztiak geuri

begira jarri ziren arretaz. 

Zein egoeratan dago euskara Errioxan?

U.B. Urte mordoa igaro da San Bizente

ikastola Oionen sortu zenetik, eta 35

urtetik beherako gazte gehienek han

ikasi dute euskara. Oihana Perea ere

ikastolara etorri ohi da bertsolaritza

erakustera. Baina betikoa: nahiz jakin

eta nahiz elkarrizketa bat segitzeko mo-

duan izan asko eta asko, gutxi erabil-

tzen da kalean. Ez da ahaztu behar Lo-

groñotik lau kilometrora bizi garela, eta

Gasteiz, berriz, ordu laurdenera dauka-

gula autoz. Gazteekin lanketa egiten

dugu, baina adin batetik aurrera, goi

ikasketak direla eta, herritik bi hiri ho-

rietara aldegiten dute. Zaila daukagu

dinamika bizi bat sortzea euskararen

eta bertsogintzaren inguruan, baina ez

dugu etsitzen. Euskara maite dugu, eta

gure ilusioa Errioxan noizbait euskara

normalizatuta ikustea da. 

“Euskara maite dugu, eta gure

ilusioa Errioxan noizbait euska-

ra normalizatuta ikustea da”

EGURALDIA

Igandean eta astelehenean euria gogotik egin zuen Gipuzkoa osoan,

eta bereziki Andoain inguruan. Meteorologiako zuzendaritzak aler-

ta laranja ezarri eta gero, Udalak oharra zabaldu zuen. Euriteak

alertan jarri zituen herrigunea eta auzuneak, baina zorionez ez zen

galera handirik izan. Zerikusi gutxi 2011ko azaroko euriteek Ando-

ainen eragin zuten kalteekin.

Euriteak alertan jarri zituen
herrigunea eta auzuneak

Lizarkolako pasealekuraino iritsi zen ura,

igandetik astelehenerako euriteetan. Ikus-

tekoa zen ur biziek Unanibia zubian sor-

tzen zuten paisaia, bisitariek urte osoan

zehar aurkitu ohi duten toki idilikoarekin

zerikusirik ez zuena. Ibaiaren abiadura eta

indarra bortitza zen oso. Indartsu zeto-

zen urak eta zubiaren oinarriekin jotze-

an, olatu talka modukoa sortzen zen. 

OLAZAR PARKEA

Kotxez etortzen diren turistentzat eta udan

bainua hartzera etortzen diren askoren-

tzat Leitzaran haranaren sarbidea Olazar

parkea da. Era berean, haranetik datozen

Leitzaran ibaiaren eta Ubaran errekaren

urak Olazar eta Etxarri baserrien artetik

eta Bideondo etxetik igarotzen dira. 

Estu ibili ziren joan zen igandean eta

astelehenean, euriteen ondorioz ur mai-

la nabarmen igo zelako. Olazar baserria-

ren kasuan, ura ukuiluraino sartu zen.

Olazar parkearen sarreratik deigarria egi-

ten zen Trentxikiko pasealekuarekin lotu-

ra egiten duten eskaileretatik jaisten zen

ur kopurua. Errekatxoa zen.

Andoaingoa ez denarentzat ikusgarria bada ere, euriteen osteko paisaia ohikoa da alde zaharreko ibaiertzean

Oriak beretzat du Zumea kalearen atzealdea

Uholdeak izan ala ez izan, eurite ga-

raian Zumea kalearen atzealdea urez

betetzen da. Fenomeno hori bera erre-

pikatu da egun hauetan. Albistegietan

“Oria ibaia irten egin da Andoainen”

adierazten hasi eta berehala EiTBn Zu-

mea kaletik Oria ibai aldera doan ikus-

pegia agertu ohi da. Berriemaileak eta

guzti bidaltzen dituzte, Ernaitza paretik

zuzeneko kontakizuna egiteko. Kezka-

tzekoa bada bertan garajeak, negozioak

edota merkatalgunea dutenentzat. Bai-

na, bestalde, fenomeno berbera hain-

beste aldiz errepikatzen dela ikusita, ez

ote da izango Oriak beretzat duela Zu-

mea kaleko atzealdea?

EGURALDIA

Oria ibaiaren altuera bertsuan kokatzen den etxebizitza multzoko bizilagunak adi-adi egon dira egunotan

Kezka nagusi Alejandro Calonge eremuan

N-1 errepidearen bestaldean eta SAPA

enpresatik gertu, andoaindar askok gu-

txitan bisitatzen duten Alejandro Ca-

longe etxebizitza multzoa kokatzen da.

Oria ibaiaren maila berean dago eta ho-

ri dela eta eurite bakoitzeko kezka piz-

ten da bertako auzotarren artean. Egun

hauetako euriteekin Oria ibaiaren igoe-

ra auzuneko etxoletaraino iritsi zen, ura

barruraino sartuz. Olazar parkea beza-

laxe, inguru hura udaberrian eta udan

erabili ohi da.

Alejandro Calongetik gertu, errekaz

bestalde, Bordaberri auzuneak ez du

Oriarekiko kezka bera izaten ibaiada-

rretik metro batzuk gorago dagoelako.

EURITEEN BIDEOAK IKUSGAI SAREAN

Aiurri.eus webgunearen hasierako

orrialdean 2017ko lehen egunetako

euriteen bideoak ikus daitezke.

Igandean gaueko 21:30ean hasi eta

astearte goizeko 07:45ak arte ha-

mabi bideoen bidez ibaien ur mai-

laren garapena ikus daiteke. Berezi-

ki Santa Krutz zubian. Unanibia,

Calonge edota Olazar parkeko bi-

deoak ere ikusgai daude.

Bideo sorta horren azpian beste

bideo sorta bat dago, 2011ko azaro-

ko euriteei dagokiena. Ordukoa

uholde bilakatu zen Kale Nagusian,

Zumea kalean edota Olazar parke-

an. Duela sei urtekoan merkatarien

eta baserritarren iritzi sorta bildu

zen, kaltetutako guneetatik bertatik.

ELKARRIZKETA

Urrezko danborraren polemikak ia dena estali badu ere aurtengo

San Sebastian eguneko sarien atala, ez dugu ahaztu hiritar merezi-

menduaren dominak ere banatzen direla. 

Andoaingo ikastolan irakasle den Ainitze Errazti izango da domina

jasoko duenetako bat. Berak azaldu digu merezimendu sari horren

zergatia.

Donostiako Udalaren hiritar

merezimenduaren saria

Zer dela eta domina Antiguako Jakintza

ikastolako bederatzi ikasle ohiei, eta

tartean zuri?

Ainitze Errazti: 1982an, A5. mailako ikas-

leak ginen, 10 urteko neska koskorrak.

Iritsi ziren San Sebastian eguneko entse-

guak, eta patioan denok elkarrekin en-

tseiatu genuen. Baina gero esan ziguten

neskek ezin genuela atera, legez. Sutan

jarri ginen eta egundoko matraka eman

genien irakasleari, danborradaren ardu-

radunari eta zuzendariari. Haiek ezetz,

arauek debekatu egiten zutela gure par-

tehartzea. Nola edo hala aditzera izan

genuen CAT erakundeak antolatzen zue-

la festa. Orduan, zera erabaki genuen:

denen artean txanponak bildu, eta guta-

ko lau taxi batean egoitzaraino joatea

protesta egitera. Abentura osoa izan zen

hura guretzat. Izan ere, bizitza osoa An-

tiguan egiten genuen, tunela apenas iga-

rotzen genuen. 

CATen egoitzara sartu, eta builaka

ekin genion harrapatu genuen aurrene-

ko langileari. Danborradan atera nahi

genuela eta atera nahi genuela. Honek

eskatu zigun zaharrenak hitz egin zeza-

la, zer nahi genuen azaltzeko. Azkene-

an, goi arduradunaren batekin egon gi-

nen eta hark etxera itzultzeko eskatu zi-

gun ondoren. Hori goizean izan zen,

eta arratsaldean ikastetxean egunduko

errieta egin ziguten.

Ondoriorik izan zuen protestak…

A.E.: Hurrengo urtean, 1983-1984ko

San Sebastian egunean, arauz, mistoak

bihurtu ziren ikastetxe guztietako dan-

borradak. Baina jakina, guri ez ziguten

Ainitze Erraztik hiritar merezimenduaren domina jasoko du aurten, San Sebastian egunean.

1982an neskek danborradan parte hartzearen alde gogor jokatu zuten lagunak: bederatzi ikasle ohiak. Ezkerretik hasita: Miren Sorne Uranga, Ainitze Blanko,

Leire Ozkariz, Ana Zirikiain, Nora Lizarza, Ainitze Errazti eta Idoia Amas. Sara Iturrioz eta Josune Izagirre falta dira.

irteten utzi, 6. mailakoak ginelako! A

ze amorrua hartu genuen! Ikastolan ha-

malau urte pasa arren, parte hartzerik

ez genuen eduki danborradan! 

Helduen danborradak lehentxoago egin zi-

ren parekideak…

A.E.: Urte bete edo bi lehenago. Pixka-

na eta naturaltasunez egin da aldaketa.

Ez da Bidasoaldeko istilurik gertatu,

zorionez.  

Nola hartu duzue aitormena?

A.E.: Harrituta, egia esanda. Ez dakigu

zer pentsa, gure pare jarri baitituzte As-

panogi, Kemen eta Uliako Gimnastika

elkarteak eta Javier Hernaez Altzako

apaiza. Horiek denek urteak daramate

lanean, eta gurea berriz, ekintza pun-

tual bat izan zen. Ez zaigu iruditzen

Donostiako neskek guri esker parte

hartu ahal izan dutenik danborradan;

izatekotan ere, bultzadatxo bat eman

ahal izan genuen. 

Edonola ere, beste modu batera balo-

ratu dute gure erreakzio hura udalean,

eta tira, pozik gaude zeharo. Ikasle

ohiak elkartzeko eta San Sebastian egu-

na beste modu batera gozatzeko aukera

eman digute. 

Nola izango da domina ematearen zeremo-

nia?

A.E.: Normalki bezperan, hilaren 19an

(osteguna) izan ohi da ekitaldia, baina

urrezko tanborraren xextra dela-eta,

20rako atzeratu dute. Haurren danbo-

rrada eguardian ateratzen da Alderdi

Ederretik eta orduan izango da ekital-

dia. Protokolokoek lau minutu eman

dizkigute nahi duguna esateko, eta neri

tokatu zait hitz hartzea denen izenean.

Bezperan, neska taldea afari batean bil-

duko gara, eta ondoren Konstituzio

Plazara abiatuko gara bandera igoerara.

Bi egunetako ekitaldi nagusi horiek bal-

koietatik ikusteko pribilegioa edukiko

dugu. San Sebastian eguna beste pers-

pektiba batekin gozatzeko aukera…  

Danbor zale izaten jarraitzen duzu?

A.E.: Bai, noski! Niretzat bizitzan bizi

daitezkeen bizipenik hoberenetakoa da.

Izugarri gustatzen zait danborra jotzea,

eta oilo-ipurdia jartzen zait azala San

Sebastian martxaren hotsa entzun or-

duko. Gabonetatik itzuleran jendea bu-

ru makur ikusi ohi da lantoki eta esko-

letan, baina niri kontrakoa gertatzen

zait, badakidalako berehala hasiko dire-

la entseguak.  

Festa nola ospatu ohi duzu normalki?

A.E.: 14 urte betez geroztik hartu izan

dut parte Antiguako danborradaren ba-

tean: gazteekin lehenbizi eta Marruma

eta Txirain elkarteekin ondoren. Hogei

ta lau orduko jaia da, intentsoa bene-

tan, eta bete-betean gozatzen dut. Lau

orduz jotzen dugu gure danborradare-

kin, baina gainerako orduak beste dan-

borradak ikusiz igarotzen ditut, nola

doazen jantzita eta abar. 

Zer esango zenioke egun hori bizi ez duen

edozein gipuzkoarrari?

A.E.: Badakit ez dela erraza ulertzen

Donostiakoa ez den batentzat. Edonori

gomendatuko nioke. Etor dadila Do-

nostiara, eta goza dezala milaka danbor

joleek hartutako kale giroarekin. Gai-

nera, ez dezala ahaztu Antiguan festak

ospatzen ditugula egunotan.

Nola ikusi duzu urrezko danborraren ingu-

ruko saltsa guztia?

A.E.: Angeles Barcelo kazetariak eman dit

pena izugarria. Berak merezi ez zuen tra-

tua eragin diote. Udaleko eta ostalaritza-

ko ordezkariek nahiko zabar jokatu dute,

eta espero dezagun hurrengo urtetan gau-

zak diskrezio handiagorekin egitea.

“Pozik gaude zeharo. Ikasle ohiak

elkartzeko eta San Sebastian egu-

na beste modu batera gozatzeko

aukera eman digute”

KIROL ALBISTEAK

Erregional mailako futbola

Mendiko eta neguko arropa
eramateko aholkua

16. JARDUNALDIA. Emaitzak:

Euskalduna 2-3 Trintxerpe

Mariño 0-0 Urnieta

17. JARDUNALDIA. Asteburuan:

Mundarro-Euskalduna. Lar, 16:00.

Urnieta-Behobia. Lar, 16:00.

SAILKAPENA. 16. jardunaldia:

1. Trintxerpe 34

4. Euskalduna 27

12. Urnieta 16

EMAKUMEZKOAK

15. JARDUNALDIA. Emaitzak:

Urnieta 1-2 Beti Gazte

16. JARDUNALDIA. Asteburuan:

Santo Tomas-Urnieta. Lar, .

SAILKAPENA. 15. jardunaldia:

1. Ordizia 33

2. Touring 31

3. Otsadar 29

5. Urnieta 26

Senior mailako eskubaloia

Kadete nesken mailako lehen fase-

ko bigarren multzoan Andoain eta

Urnieta erraz nabarmendu dira.

14. JARDUNALDIA. Emaitzak:

Euskalduna 0-2 Urnieta

SAILKAPENA:

1. Euskalduna 31

2. Urnieta 30

3. Intxurre 19

4. Zarautz A 18

SENIOR MUTILAK:

Leizaran 35-26 Legazpi

Ereintza 29-31 Urnieta

12. jardunaldia, asteburuan:

Leizaran-Soraluze. Ig, 12:00.

Legazpi-Urnieta. Lar, 17:30.

SENIOR NESKAK:

Leizaran 23-16 Urduliz.

Urnieta (Atseden)

12. jardunaldia, asteburuan:

Aiala B-Leizaran

Urnieta-Egibide. Ig, 12:00.

Hotz handi samarra iragarri-

ta dago astebururako, Zan-

patuz mendi taldeak urteko

lehen irteera antolatu duene-

rako. Dagoeneko lagun uga-

rik eman du izena, eta irtee-

raren antolatzaileek bidaide

horiei guztiei mendiko eta

neguko arropa eramateko

aholkua eman diete. -5Cko

tenperatuta espero da, au-

rreikuspenak betetzen badi-

ra. Hotza bai, baina elur

handirik ez da espero.

Larunbatean, urtarrilak 21,

Zanpatuz mendi elkartekoak

Leitza aldera abiatuko dira.

Sei orduko ibilbidea da, mai-

la ertainekoa. Behin Leitzara

iritsita, hango kiroldegian du-

txa beroa hartzeko aukera

izango da 3 euro ordainduta.

Aldatzeko arropari lotuta,

ohar garrantzitsua mendiza-

leentzat: Bezperatik motxila

uzteko aukera izango da

Ikasmin akademian,

15:30etik 18.30era. Mendi-

zaleak Leitzara iristean mo-

txilak bertan izango dira.

BAZKARIA, PARRANDA

Irteerak badu berezitasuna,

izan ere Leitzan iñauteria os-

patzen baita. 

Arakindegia jatetxean baz-

kaldu eta gero, Urnietara bu-

sez itzultzeko bi aukera

izango dira, iluntzeko

20:30ean edota goizaldeko

05:00etan.

Larunbatean, urtarri-

lak 21,  Zanpatuz men-

di elkartekoak Leitza

aldera abiatuko dira

On Bosko krosa antolatuko
dute Urnietan, hirugarrenez

Hemezortzigarren txapela 
lortu du Julen Loitegik

Lasterkariak iazko lasterketan, Salesiar ikastetxetik herrigunerako bidean.

Salesiar ikastetxeak antolatzen du. Ibilbidea goiko irudian ikusgai, logotipoetan ibilbidean aurki daitezkeen toki ezagunak.

Datorren otsailaren 5ean On

Bosko Krosa izango da Salesiar

ikastetxeak antolatuta goizeko

11:00tan. Duela bi urteko arra-

kasta ikusita, berriro antolatzea

erabaki dute. Ikastetxean hasi

eta amaituko da eta Urnietako

kaleak zeharkatuko ditu 7 kilo-

metro inguru dituen ibilbidea

osatuz. Izen-ematea herrikrosa-

.eus webgunean edo ikastetxean

bertan egin daiteke 10 euroren

truke. Krosa amaitu eta gero,

ikastetxean bertan dutxa eta ha-

maiketako beroa hartzeko auke-

ra izango dute parte hartzaileek.

Gainera, hainbat opariren zoz-

keta egingo dute.

Azken partida Urnietak;
ligaxka Euskaldunak

Trinketeko Gipuzkoako txa-

pelketaren finaletan bi urnietar

lehiatu ziren joan zen astebu-

ruan Urnietan, eta biak txapel-

dun izan ziren. Zorionak

Eñaut Esnaolari, Julen Loitegi-

ri eta UKE taldeko kide guz-

tiei.

Julen Loitegi dagoeneko klu-

beko pilotari garrantzitsuena

da, igandekoarekin denera 18

txapel eskuratu baititu. Beste

hamar alditan txapeldun-orde

izan da eta horrez gain bron-

tzezko bi domina ditu.

Bigarren mailako finalean

Eñaut Esnaola nagusitu zen.

Bere hirugarren txapela da.

FINALAK

Urnieta 40-32 Pagazpe

Loitegi-Landa

Urnieta 40-9 Intza

Esnaola-Solano Loitegi eta Esnaola txapel banarekin.

DATORREN AIURRI ASTEKARIA: URTARRILAK 26, OSTEGUNA

Zinema
Andoain, Bastero
“Doncella”

Urtarrilak 22. 19:30.

Urtarrilak 23. 19:30-22:00.

“Comancheria”

Urtarrilak 29. 19:30.

Urtarrilak 30. 19:30-22:00.

“Ribbit”

Urtarrilak 29. 17:00.

Urnieta, Sarobe
“Mi amigo gigante”

16:00, 18:30.

Urtarrilak 22, igandea.

“El Conquis” diaporama

19:00.

Urtarrilak 25, asteazkena.

Ikastaroak
Urnieta
Lekaioko ikastaroetan ize-

na emateko epea zabalik

da. Bigarren lau hilekoa

otsailaren bigarren astean

abiatuko da.

Lekaio:

09:00-13:00 / 14:00-18:00.

Bertan bulegoa:

07:30-14:30.

Azken eguna: Urtarrilak 23.

Lehiaketak
Andoain, Bastero
“Martxoak 8:  Emakumearen

Nazioarteko Eguna - 2017”

iragartzeko kartel lehiaketa

zabalik da. Andoain, Adu-

na, Asteasu, Villabona, La-

rraul eta Zizurkilgo 16 ur-

tetik gorako pertsona orok

parte har dezake.

Sari bakarra: 350 euro.

Lanak aurkezteko epea:

Otsailak 3, ostirala.

Maskara lehiaketa. Gaia li-

brea da eta edozein mate-

rialekin aurkez daiteke. 

Mailak:

8-9, 10-11 eta 12-14 urte.

Lanak aurkezteko eguna:

17:00-19:00.

Otsailak 21, asteartea.

Sari banaketa ekitaldia:

18:00 Urigain

Otsailak 23, osteguna.

Pailazoak
Andoain, Bastero
“Tipi tapa, Korrika” Pirritx,

Porrotx eta Marimototsen

ikuskizun berrienaren aur-

kezpen emanaldiak.

Sarrera: 6 euro.

16:30, 18:30.

Urtarrilak 21, larunbata.

Erakusketa
Andoain, Bastero
“Ikimilikiliklik, JA Artzeren

unibertsoa”. Astelehenetik

ostiralera, ohiko ordute-

gian.

Erakusketa gela.

Otsailaren 16ra arte.

Farmaziak
Andoain
Ansa. 

Gauez: Gorospe. 

Urtarrilak 21, larunbata.

Ansa.

Gauez: Etxebeste (Hernani).

Urtarrilak 22, igandea.

Urnieta
Etxebarria (Hernani).

Gauez: Etxebeste (Hernani).

Urtarrilak 21, larunbata.

Etxebarria (Hernani).

Gauez: Etxebeste (Hernani).

Urtarrilak 22, larunbata.

Zerbitzuak
Urnieta
Lekaioko gela bat ikasgela-

rako egokituko dute, lehe-

nengo lau hilabeteko azter-

keta garaian.

Astelehenetik ostiralera.

08:00-21:00 Lekaio.

Urtarrilaren 27ra arte.

Antzerkia
Andoain
“Hey Bro! Hipsters show”,

antzerkia gaztelaniaz.

21:30 Bastero.

Urtarrilak 20, ostirala.

“Lu eta Le”, antzerkia eus-

karaz. Lurdes Iriondo eta

Xabier Leteren unibertsoa

antzerkira eramana. Akto-

reak: Ramon Agirre, Joseba

Apaolaza eta Klara Mendi-

zabal.

20:00 Bastero.

Urtarrilak 28, larunbata.

Musika
Andoain, Gaztetxea
Kokein eta Eraso! taldeak zu-

zenean arituko dira.

22:00

Urtarrilak 27, ostirala.

Jaialdia
Andoain, Bastero
Piano Jaialdia, Euskal Herri

osotik etorritako piano jo-

tzaileen bilkura.

Otsailak 4 eta 5.

Batzarrak
Urnieta
Denda Berri elkartearen

ohiko batzar orokorra.

17:30 Denda Berri.

Otsailak 4, larunbata.

Andoain
Andoaingo AEKk Korrika

Batzordea deitu du: "Korrika

20 gainean dugula-eta, An-

doainen Korrikaren ingu-

ruan zer egin daitekeen

pentsatzen hasteko, Ando-

aingo AEKk bilera deitu

du, Andoaingo euskaltegian

bertan. Mezu honen bidez

andoaindarrak eta andoain-

dar euskaltzaleak bileran

parte hartzera gonbidatu

nahi ditugu".

19:00 Euskaltegia.

Extremadura kalea 5, be-

hea.

Urtarrilak 23, astelehena.

Zorionak Asier,

zure 6. urtebe-

t zean !  Ondo

pasa h i laren

23an. Asko mai-

te zaitugu. Aita-

txo, amatxo eta

Irune.

URNIETA

Zorionak Axier!

Eneee.....dago-

eneko 12 urte!!!

Ea espero duzun

hori iristen den...

Muxu handi bat,

etxekoak.

URNIETA

ZORIONAK ZORIONAK

Maitane Eiza-

girrek 10 urte

beteko ditu dato-

rren urtarrilaren

27an . Muxu

handiak aitona-

amona eta etxe-

koen partetik.

ANDOAIN

Aritz, zorionak!

Bost urte beteko

dituzu urtarrila-

ren 22an. Ondo

pasa eguna,

amona eta aito-

naren partetik.

URNIETA

ZORIONAK ZORIONAK

Zorionak Leire!

Datorren urtarri-

laren 20an 16

urte! Muxu han-

di bat zuretzat

etxekoen parte-

tik.

URNIETA

ZORIONAK

U r t a r r i l a r e n

25an Xanet

Manterolak 9

urte beteko ditu.

Muxu potolo bat

aitona-amona

eta etxekoak.

ANDOAIN

Oso erraza da,

eta dohainik.

Azkar batean

bidal daiteke. 

diseinua@aiu-

rri.eus 

W h a t s a p p a : 

619 163 537 

ZORIONAK ZORION 

AGURRAK

AIURRIN

2007ko irailaren 7a, 119 zenbakiaAZKENA 2017ko urtarrilaren 20a, 508 zenbakia 

ZORION AGURRAK

Urte hasieran zero gradu az-

piko tenperaturak nagusitu

ziren, eta hari segida emanez

prezipitazio handiak izan di-

ra. Joan zen asteburuko euri-

teak eta gero, hotz frontea

sartu da eskualdean. Beste

behin ere datu interesgarriak

bildu dituzte Urnietako Jo-

nathan Lopez (@urnietame-

teo) eta Andoaingo Imanol

Fernandez (@meteoandoain)

eguraldi zaletuek:

TENPERATURA (graduak)

URNIETA

Urnieta - + =

Urtarrilak 13 4 9,2 6,6

Urtarrilak 14 3,2 6,7 5

Urtarrilak 15 5,1 9,5 7,3

Urtarrilak 16 6,5 10,2 8,4

Urtarrilak 17 -0,2 6,5 3,2

PREZIPITAZIOAK (litroak)

ANDOAIN, OLAZAR PARKEA

Andoain Olazar Plazaola

Urtarrilak 10 71,5 78,9

Urtarrilak 11 36,4 39,6

Urtarrilak 12 4,1 5,3

Urtarrilak 13 29 32,6

Urtarrilak 14 13,1 15,3

Urtarrilak 15 60,9 63,6

Urtarrilak 16 48,5 51

BETETZE MAILA (portzentaia)

IBIUR URTEGIA

Andoain 2017 2016

Urtarrilak 17 79,43 58,71

Urtarrilaren 15eko eta 16ko euritee-

kin Gipuzkoako urtegiak "nabarmen

berreskuratzen" ari direla adierazi du

Ura agentziak. Euri-jasen ostean,

Segurtasun Sailak eta hotzagatik eta

izotzagatik abisu horia ezarri zuen.

Urtarrilean izotza, euritea
eta jarraian eguraldi hotza 

Formakuntza ikastaroa
Ikasketarik burutzen ari ez

diren 21-29 urte arteko gaz-

teei zuzenduta, lan bertikale-

tan aritzeko izena emateko

epea zabalik dago. Inskrip-

zioak Andoaingo Urigain

Etxean, astelehenetik ostira-

lera 09:00-15:00 artean. 

943 30 42 21 

txertatumerkatuan@andoain.eus


